
GOUVÈNÈ CUOMO ANONSE TÈS SISTÈM DETEKSYON SOU MACHIN KI GEN WOTÈ DEPASE NAN LONG 

ISLAND 

 

Wo-vizibilite, sistèm wo teknoloji ki deziyen pa Depatman Transpòtasyon Eta pou anpeche pon yo 

frape pa machin ki gen wotè depase kap antre ilegalman nan otwout eta 

 

Gouvènè Andrew M. Cuomo jodia te anonse ke konstriksyon an preske fini sou yon pwojè ki pral teste 

enfrawouj sistèm deteksyon machin ki gen wotè depase nan twa diferan antre nan Parkway Nò Eta nan 

Long Island. Sistèm yo, ki te devlope pa Depatman Transpòtasyon Eta New York (NYSDOT), deziyen pou 

prevni kamyon komèsyal yo antre nan parkway a epi frape pon ki ba yo. Gwo kamyon komèsyal ak 

traktè yo entèdi pou antre nan parkway eta New York yo paske wout yo, ki te bati nan ane 1930 ak 1940 

yo, te fèt pou machin sèlman e yo genyen aksè pou pon ki ba–kèk ladan yo osi ba ke sèt pye.  

 

Sistèm dekteksyon yo te egalman elaji nan lokasyon Parkway ki nan sid eta nan Long Island, e parkway 

nan vil New York ak konte Westchester fè pati de yon pwogram pilòt $5 milyon dola ki te apwouve pa 

Gouvènè Cuomo ak lejislati Eta New York.  

 

“Avèk teknoloji inove sa a, Eta New York ap amelyore sekirite nan sikilasyon an, pwoteje ensfrastrikti 

otowout yo ak ede sove lavi,” Gouvènè Cuomo te deklare. “Aksidan ki gen rapò avèk machin ki gen wotè 

depase ak pon nou yo danjere epi yo ka koze pètibasyon enpòtan a lòt chofè yo, se poutèt sa a 

administrasyon nou an ap fè fas a pwoblèm lan avèk nouvo sistèm deteksyon sa a. Nou pral kontinye 

travay avèk gouvènman lokal yo, kamyonè, founisè GPS ak otorite kap fè respekte lalwa yo pou anpeche 

blokaj sou pon yo ak rann pon nou yo pi ansekirite pou tout moun kap vwayaje sou yo.”  

 

Sistèm lan te enstale nan lokasyon ki annaprè yo, sa ki te idantifye tankou pwen dantre pou machin ki 

gen wotè depase yo: 

• NY Wout 106/107 ranp nò pou ale nan parkway pati nò eta direksyon lwès nan Hicksville; 

• NY 135/Oyster Bay Expressway nò ranp lan pou ale nan parkway pati nò eta direksyon lwès nan 

Plainview; 

• Long Island Expressway lès sòti 38 ranp pou ale nan parkway pati lès eta nan Roslyn Heights. 

Sistèm deteksyon yo itilize limyè enfrawouj pou idantifye machin komèsyal ki gen wotè depase kap 

antre ilegalman nan ranp parkway yo, sa ki apresa deklanche gwo siy mesaj elektwonik vibran ki bay 

chofè yo enstriksyon pou mete yo akote epi rele lapolis eta New York pou asistans. Sistèm lan voye 

otomatikman yon alèt bay operatè yo nan INFORM NYSDOT Sant Jesyon Trafik, ki pral egalman notifye 

lapolis Eta, kidonk yo kapab ede nan fè kamyon yo soti sou ranp ak wout yo ansekirite. Sistèm lan gen 

ladan kamera a sikwi-fèmen ki pral pèmèt operatè INFORM yo kontwole chak detektè.  

 

Enstalasyon adisyonèl pral amelyore sistèm kontwòl nan parkway nò ak sid eta nan Long Island, ansanm 

avèk parkway rivyè Hutchinson ak Grand Central nan Vil New York. Travay nan sit sa yo espere pou 

kòmanse ane pwochen. 

 

Nan fen ane sa a, travay pral kòmanse pou enstale sistèm yo nan de entèchanj nan parkway Rivyè 

Hutchinson (HRP): Ranp sid Mamaroneck Avenue sou HRP; ak kat ranp ki soti nan I-287/Westchester 

Avenue sou HRP. 

 

Komisyonè NYSDOT Joan McDonald te deklare, “Sekirite se pi gwo priyorite nou e nou angaje pou itilize 

teknik inovatè, ranfòsman ak sansibilizasyon piblik pou elimine frape sou pon ak parkway nou yo. 

Inisyativ Gouvènè Cuomo pwomote sekirite ak konvenyans chofè yo, ede pou kenbe deplasman 

sikilasyon, sipòte devlopman ekonomik ak rann wout nou yo pi ansekirite.” 

 

Senatè Joe Robach te deklare, “Otowout ak pon nou yo jwe yon wòl enpòtan nan kalite lavi pou rezidan 

ak vizitè yo nan eta nou an. Nan itilize teknoloji modèn sa a, nou kapab amelyore sekirite sou wout yo 

pou vwayajè yo ak redwi kantite frape danjere sou pon yo. Mwen kontan pou wè Gouvènè Cuomo te 

pran etap enpòtan sa pou amelyore sekirite pou chofè ansanm avèk pyeton yo.” 

 

Senatè Carl L. Marcellino “Antanke yon Eta, nou gen responsabilite pou kenbe wout nou yo ansekirite 

pou chak moun kap vwayaje toupatou nan New York. Teknoloji deteksyon enpresyonan anwo sa pral 

ede anpeche trajedi frape nan Long Island e li pral sove lavi moun. Mwen aplodi Gouvènè nan angajman 

l pou fè otowout nou yo pi ansekirite nan Peyi a.”  

 

Manm Asanble David Gantt te deklare, “Mwen kontan paske Gouvènè Cuomo ap enplemante pwogram 

pilòt la li menm ak lejislati a te apwouve pou enstale sistèm deteksyon machin ki gen wotè depase pou 

prevni gwo kamyon yo frape nan pon ki ba yo. Kenbe sekirite kamyon komèsyal yo ak piblik la anjeneral 

gen enpòtans ki pi ekstrèm” 

 

Egzekitif Konte Nassau Ed Mangano te deklare, “Nan envesti nan reparasyon wout nou yo pou pwoteje 

enfrastrikti nou ak ranfòse lwa ki prevni DWI, Eta New York ap dirije peyi a nan sekirite woutyè. Mwen 

aplodi Gouvènè a ak Depatman Transpòtasyon Eta pou itilizasyon dènye teknoloji sa ki pral asireman 

ede ogmante sekirite sou otowout yo pou tout machin yo.” 

NYSDOT te enstale yon sistèm menm jan nan 2011 nan zòn Onondaga Lake Parkway nan Salina, toupre 

Syracuse, pou anpechi machin ki gen wotè depase yo frape yon pon chemendefè ki ba. Depi miz anliy li, 

sistèm sa te detekte plis pase 400 machin ki gen wotè depase, ak pon an te frape yonsèl fwa. 

 

Sistèm deteksyon an se dènye efò ki fèt pa NYSDOT pou kenbe machin komèsyal yo andeyò parkway yo 

epi amelyore sekirite. Pon an ki frape souvan lakoz aksidan grav, reta enpòtan nan sikilasyon pou 

otomobilis yo ak pafwa andomaje pon yo. Nan 2013, yo te anrejistre 150 frapman nan pon sou parkway 

yo nan Hudson Valley, Vil New York ak Long Island, sa ki yon rediksyon 29% nan pon ki frape pandan 

menm peryòd ane 2012 la. Pon ki frape nan anba Hudson Valley te diminye de 49% nan menm peryòd 

la. 

 

Sou direksyon Gouvènè Cuomo, NYSDOT te pran yon varyete mezi pou envestige ak redwi kantite 

machin ki frape pon yo sou parkway ak otowout. Depatman an te amelyore siyalizasyon ak make wout 

yo, enstale flach ak siy mesaj elektwonik varyab kap alète kamyonè yo sou restriksyon ki genyen nan 

wotè pou vwayaje sou pon yo, e li te mete enfòmasyon sou kat disponib pou chofè kamyon yo atravè 

sèvis GPS, gwoup endistri, bwochi, ak sèvis enfòmasyon vwayaj 511NY. 

 

Nan ane ki sot pase a, NYSDOT te enstale siy adisyonèl ak mak sou chose a nan lokasyon yo ki nan rivyè 

Hutchinson, rivyè Saw Mill River ak Cross County Parkways nan konte Westchester; parkway nan nò ak 

nan sid Eta nan Long Island; ak FDR Drive, Mosholu ak Grand Central Parkways nan Vil New York.  

 

NYSDOT ak lapolis eta New York te egalman dirije yon gwoup travay entè-ajans nan plizyè eta sou 

frapman nan pon yo, ki pataje enfòmasyon ant antite prive lokal, ak eta nan rejyon metro New York. 

Kòm yon pati nan efò sa a, NYSDOT te kòmanse diskisyon avèk konpayi asirans yo, founisè kat yo, 

fabrikan GPS, ak endistri kamyon an pou kolabore sou amelyorasyon sekirite. 

